Nafarroako Parlamentuko Mahaiak, 2016ko martxoaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Ingelesez Ikasteko Programa ezarria duten ikastetxeen kanpo ebaluaziorako txostenei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko martxoaren 21ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

2014ko ekainaren 13an, Hizkuntzen eta Hezkuntza Ikuskapenaren zerbitzuetako zuzendariek –azken hori, egun, Hezkuntza Departamentuko Unibertsitateen eta Hezkuntza Baliabideen zuzendari nagusia da– idazki bat sinatu zuten, zeinaren bidez ezartzen baitzen Hezkuntza Ikuskapenaren Zerbitzuko Atala izanen zela Ingelesez Ikasteko Programa ezarria duten ikastetxeen kanpo-ebaluazioa eginen zuena, Hizkuntzen Zerbitzuko langileen laguntzarekin. · 

Erabakitakoari jarraikiz, ebaluazio hori 2. mailan eginen da, Hizkuntzen Zerbitzuak 2012-2013 eta 2013-2014 ikasturteetan egindako ebaluazioekiko konparazio bat egin ahal izateko. 

Akordioan orobat jasotzen zen departamentuko Hezkuntza Ikuskapenaren Zerbitzuak txosten bat eginen zuela, ebaluazioaren ondorio nagusiekin, 2014-2015 ikasturtearen amaieran, eta Hizkuntzen Zerbitzuak, berriz, baloraziozko jarraipen-txosten bat eginen zuela. 

Horrenbestez, Hezkuntza Departamentuari honako hau galdetzen diogu: 

– Egin al dira txosten horiek? 

– Zein izan dira ondorioak? 

Corellan, 2016ko martxoaren 16an 

Foru parlamentaria: Alberto Catalán Higueras

